
Canllaw i ddefnyddio’r Offeryn Archwilio mewn Gwersi gan Lywodraeth Cynulliad Cymru a’r Gymdeithas Genedlaethol ar gyfer Plant Galluog mewn Addysg (NACE)

Lluniwyd Offeryn Archwilio NACE Cymru i helpu cynghorwyr, arweinwyr ysgol ac ymarferwyr i ganfod nodweddion gwers dda / ragorol a pha agweddau o’r wers sy’n ‘sialens’.  Mae’r Offeryn Archwilio’n hyblyg. Gellir ei ddefnyddio i feincnodi ansawdd y dysgu a’r addysgu i bwrpasau archwiliad, ei ddefnyddio i gefnogi hunanwerthusiad naill ai’r unigolyn neu ar sail yr ysgol gyfan, neu i gefnogi gweithgareddau datblygiad proffesiynol.
Defnyddio’r Offeryn yn rhan o’r Asesiad ar gyfer Gwobr Her NACE Cymru

Mae’r cwestiynau a’r datganiadau allweddol yn ymwneud â’r mannau lle bydd athrawon yn diwallu orau anghenion disgyblion Mwy Galluog a Thalentog mewn gwersi pob dydd. I ateb y gofynion ar gyfer ennill Gwobr Her NACE Cymru, mae’n rhaid i’r Asesydd weld tystiolaeth ymhob gwers bod y datganiadau sydd mewn teip ‘trwm’ yn cael eu cyflawni. Mae hyn yn rhoi tystiolaeth i’r Asesydd i gefnogi Safon 4. Bwriad y datganiadau ychwanegol yw bod yn ddisgrifwyr sy’n cynrychioli’r ddarpariaeth o ansawdd orau i ddysgwyr mwy galluog. Cofiwch y bydd yr Offeryn Archwilio, o’i ddefnyddio ar ffurf adroddiad arsylwi gwersi, yn helpu i ddarparu tystiolaeth gref ar gyfer eich Portffolio’r Wobr Her.

Defnyddio’r Offeryn yn rhan o’ch rhaglen gwella ysgol:

Mae’n bwysig nodi na fydd unrhyw wers yn cynnwys yr holl ofynion sydd wedi’u hawgrymu ar yr Offeryn Archwilio. Y ffordd orau o ddefnyddio’r offeryn yw fel rhan o hunanwerthusiad parhaus neu raglen datblygiad dros amser lle ffurfir y beirniadaethau sy’n ‘gweddu orau’ trwy ddefnyddio’r datganiadau. Sylwch fel mae’r Offeryn Archwilio’n gosod pwyslais ar ystyried a beirniadu ansawdd y dysgu cyn ystyried ansawdd yr addysgu

Cefnogi a datblygu hunanwerthusiad ar sail yr ysgol
Sut i ddefnyddio’r Offeryn Archwilio i feirniadu ansawdd y ddarpariaeth i’r disgyblion i gyd:

1. Cyflwynwch yr Offeryn Archwilio i’ch staff, esboniwch fel y mae’r datganiadau’n cynnwys da / rhagorol a bod y datganiadau wedi’u grwpio dan gwestiynau allweddol sy’n ymwneud â’r ‘Cwricwlwm o Gyfle’ ac y byddent hefyd yn cefnogi’r ysgol i ffurfio beirniadaethau hunanwerthuso sy’n alinio’n sicr â disgwyliadau yn Amserlen Estyn. Esboniwch fod Aseswyr NACE yn defnyddio’r Offeryn Archwilio i feirniadu ansawdd y dysgu a’r addysgu yn rhan o’r Asesiad i ennill y Wobr Her.

2. Caniatewch ddigon o amser i’ch staff ystyried y cwestiynau a’r datganiadau allweddol a’u trafod gyda’i gilydd. Efallai mai’r ffordd orau o wneud hyn yw dros gwpwl o gyfarfodydd staff.

3. Ceisiwch farn y staff ynghylch y ffordd yr hoffent ddefnyddio’r Offeryn Archwilio i gefnogi gweithgareddau adolygu a monitro parhaus. Gofynnwch i staff bennu maes cyffredin sy’n ymwneud â blaenoriaethau yng ngwaith cynllunio datblygiad yr ysgol ynghyd â rhai o’u blaenoriaethau eu hunain.  
4. Cynllunio cyfres o arsylwadau ‘cyffredinol’ mewn gwersi yn eich ysgol. Sicrhewch fod amser wedi’i glustnodi ar gyfer adborth ar sail un-i-un a bod amser wedi’i neilltuo ar gyfer adrodd yn ôl i’r staff am batrymau cyffredinol a bennwyd ar gyfer gwella dysgu ac addysgu. Defnyddiwch y canfyddiadau i hysbysu eich cynllun strategol ar gyfer gwella’r ysgol, yn ogystal â’ch rhaglen datblygiad proffesiynol. Cofiwch fod pennu cryfderau yr un mor 
bwysig, mae angen i ddysgwyr ac athrawon wybod beth sy’n mynd yn dda. Bydd yr Offeryn Archwilio’n eich helpu i ffurfio barn am gryfderau, yn eich helpu i’w hesbonio ac yn adeiladu ar yr agweddau hynny.

Rhai esiamplau o sut i ddefnyddio’r Offeryn: 

· Gofynnwch i’r staff nodi ym mha agweddau y bydd dysgwyr yn dangos cryfderau arbennig. Gallai athrawon unigol wylio ac ystyried yr agweddau hyn dros gwpwl o wythnosau ac yna adrodd yn ôl i’r staff neu dîm yr adran.
· Defnyddiwch y datganiadau ar yr Offeryn Archwilio fel hwb i annog y dysgwyr wrth iddynt adolygu ansawdd eu dysgu. Efallai yr hoffech droi’r datganiadau’n gwestiynau a fydd yn eich helpu i farnu pa mor dda yw’r disgybl am esbonio ansawdd ac effaith eu dysgu. Er enghraifft:
· ‘Oeddech chi’n gallu......?’
· ‘I ba raddau oeddech chi’n.....?’
· ‘Beth oedd yn eich helpu i .....?’
Defnyddiwch y datganiadau i’ch helpu i siapio ‘camau nesaf’ i’r dysgwyr a fydd yn eu cefnogi i ddatblygu eu sgiliau  ystyried beirniadol.

· Gofynnwch i athrawon eu hasesu eu hunain a chanfod meysydd i’w gwella. Defnyddiwch yr wybodaeth hon yn rhan o raglen anogaeth barhaus o fewn eich ysgol
· Rhowch yr Offeryn Archwilio i gydlynwyr pwnc neu benaethiaid adran. Defnyddiwch yr Offeryn i werthuso ansawdd y dysgu yn ystod arsylwadau gwersi a chysylltu hyn â’r effaith ar y dysgu - mae’r wybodaeth hon yn arbennig o werthfawr i siapio rhaglen datblygiad proffesiynol yr ysgol
· Edrychwch ar ddysgu – gwnewch waith arsylwi mewn gwersi gan ganolbwyntio ar y ffordd y mae’r disgybl yn dysgu. Yn dilyn hyn, trafodwch gyda’r disgybl ac adolygwch y gwaith a gwblhawyd - os nad yw’r dysgu’n foddhaol a all yr addysgu fod yn foddhaol?

· Gwnewch ychydig o arsylwi mewn pâr. Mae un arsylwr yn canolbwyntio ar ansawdd y dysgu a’r llall ar ansawdd yr addysgu. Rhannwch eich canfyddiadau â’ch gilydd; gan ddarparu cyfle i safoni a datblygu gallu amrywiaeth o staff i arsylwi gwersi.
· Os byddwch yn gwneud arsylwadau mewn pâr, mae un arsylwr yn rhoi adborth ac mae’r llall yn gwylio’r sesiwn adborth – defnyddiwch yr Offeryn Archwilio i’ch helpu i drafod effaith yr adborth ar yr ymarferwr.

· Gwnewch yn siŵr bod y llywodraethwyr yn deall yn well. Gwahoddwch nhw i’r hyfforddiant a ddarparwch yn yr ysgol ynghylch defnyddio’r offeryn. Efallai y byddwch eisiau gofyn iddynt ddod i wers a gwylio agweddau penodol o’r dysgu i ddisgyblion Mwy Galluog a Thalentog
· Defnyddiwch yr Offeryn Archwilio fel man cychwyn ar gyfer trafodaethau i’ch cefnogi i greu, adolygu neu ddiweddaru polisi dysgu ac addysgu’r ysgol.
· Defnyddiwch yr Offeryn Archwilio fel sail ar gyfer datblygu dealltwriaeth gyffredin am ansawdd y dysgu i ddisgyblion Mwy Galluog a Thalentog mewn ystod o sefyllfaoedd neu gan ystod o ddarparwyr. 
· Defnyddiwch yr Offeryn Archwilio fel sail ar gyfer beirniadu ansawdd y cynllunio. Defnyddiwch y cwestiynau a’r datganiadau allweddol i’ch helpu i feirniadu a all y cynllun gefnogi darparu gwers lle bydd dysgwyr ac athrawon yn symud y tu hwnt i’r datganiadau sydd mewn print ‘trwm’.

